
OPERATSION FAOLIYAT SAMARADORLIGINI 
TAHLIL QILISH

Nasrullayev Omonulloxon Nodirjon o‘g‘li
Namangan davlat universiteti talabasi
Email: omonulloxon0408@gmail.com

Ilmiy rahbar: 
X.M. Odilov
Namangan davlat universiteti katta o‘qituvchisi, Phd
Email: odilovhamidillo15@gmail.com

Annotatsiya: Mazkur maqolada korxonalarning operatsion faoliyati samaradorligini tahlil qilishning nazariy va amaliy 
jihatlari yoritilgan. Tadqiqotda operatsion faoliyat samaradorligini baholashda qo‘llaniladigan asosiy ko‘rsatkichlar, 
jumladan, operatsion foyda, rentabellik, xarajatlar darajasi va resurslardan foydalanish samaradorligi tahlil qilingan. 
Shuningdek, zamonaviy boshqaruv yondashuvlari asosida operatsion jarayonlarni optimallashtirish va samaradorlikni 
oshirish yo‘llari ko‘rib chiqilgan. Tadqiqot natijasida operatsion faoliyat samaradorligini oshirish korxonaning moliyaviy 
barqarorligi va raqobatbardoshligini ta’minlashda muhim omil ekanligi asoslab berilgan.

Kalit soʻzlar: operatsion faoliyat, samaradorlik, tahlil, KPI, innovatsion texnologiyalar, strategik rejalashtirish, benchmarking.

Abstract: This article covers theoretical and practical aspects of the analysis of the effectiveness of the operational 
activities of enterprises. The study analyzed the main indicators used in assessing the effectiveness of operational 
activities, including operational profit, profitability, cost level and resource utilization efficiency. Also, on the basis of 
modern management approaches, ways to optimize operational processes and improve efficiency are considered. As 
a result of the study, it is substantiated that increasing the efficiency of operational activities is an important factor in 
ensuring the financial stability and competitiveness of the enterprise.

Key words: operational activities, efficiency, analysis, KPI, innovative technologies, strategic planning, benchmarking.

Аннотация: В данной статье рассматриваются теоретические и практические аспекты анализа эффективности 
операционной деятельности предприятий. В исследовании анализируются основные показатели, используемые 
для оценки эффективности операционной деятельности, включая операционную прибыль, рентабельность, 
уровень затрат и эффективность использования ресурсов. Также рассматриваются способы оптимизации 
операционных процессов и повышения эффективности на основе современных подходов к управлению. В 
исследовании обосновывается, что повышение операционной эффективности является важным фактором 
обеспечения финансовой стабильности и конкурентоспособности предприятия.

Ключевые слова: операционная деятельность, эффективность, анализ, KPI, инновационные технологии, 
стратегическое планирование, бенчмаркинг.

K I R I S H
Raqamli iqtisodiyot sharoitida xo‘jalik yurituvchi subyektlar faoliyatining barqarorligi va raqobatbardoshligi 

ko‘p jihatdan operatsion faoliyatni samarali tashkil etish va boshqarishga bog‘liqdir. Korxonalarda daromadlarning 
asosiy qismi aynan operatsion faoliyat hisobiga shakllanadi, shu bois ushbu faoliyat samaradorligini tahlil qilish 
muhim ilmiy-amaliy ahamiyat kasb etadi. Operatsion jarayonlarda resurslardan oqilona foydalanish, xarajatlarni 
optimallashtirish hamda boshqaruv qarorlarining samaradorligi korxonaning umumiy moliyaviy natijalariga 
bevosita ta’sir ko‘rsatadi.

Bugungi maqolamizda operatsion faoliyat samaradorligini tahlil qilishda muhim bo‘lgan yangicha 
yondashuvlarni ko‘rib chiqamiz. Jumladan, xarajatlarni boshqarish tizimlari (Cost management), Lean 
management, Six Sigma, avtomatlashtirish va raqamlashtirish kabi zamonaviy boshqaruv usullari operatsion 
samaradorlikni oshirishda keng qo‘llanilmoqda. Ushbu usullar yordamida korxonalar operatsion jarayonlardagi 

ortiqcha yo‘qotishlarni kamaytirish, resurslardan samarali foydalanish va ishlab chiqarish samaradorligini 
oshirish imkoniyatiga ega bo‘ladi.

M A V Z U G A  O I D  A D A B I Y O T L A R  S H A R H I
Operatsion faoliyat samaradorligini tahlil qilish masalalari iqtisodiy adabiyotlarda keng yoritilgan bo‘lib, ushbu 

yo‘nalishda turli ilmiy maktablar tomonidan nazariy va amaliy yondashuvlar ishlab chiqilgan. Xususan, klassik 
iqtisodiy nazariya vakillari korxona faoliyatida resurslardan oqilona foydalanish va xarajatlarni minimallashtirish 
orqali maksimal natijaga erishish g‘oyasini ilgari surganlar. Zamonaviy iqtisodiy adabiyotlarda esa operatsion 
samaradorlikni baholashda moliyaviy va nisbiy ko‘rsatkichlar tizimidan foydalanish ustuvor ahamiyat kasb etadi.

Xorijiy olimlar tomonidan operatsion faoliyatni tahlil qilishda “Cost management”, “Lean management” 
va “Six Sigma” kabi konsepsiyalar keng o‘rganilgan. Ushbu yondashuvlar korxona xarajatlarini qisqartirish, 
jarayonlarni optimallashtirish va sifatni oshirish orqali samaradorlikni ta’minlashga qaratilgan. MDH mamlakatlari 
va milliy iqtisodiy adabiyotlarda operatsion faoliyat samaradorligini tahlil qilishda ko‘proq an’anaviy yondashuvlar 
– iqtisodiy tahlil usullari, taqqoslash, guruhlash, indeks va regressiya tahlili usullari keng qo‘llaniladi. So‘nggi 
yillarda raqamli iqtisodiyot sharoitida ushbu yo‘nalishda ilmiy izlanishlar kengayib, real vaqt rejimida monitoring 
qilish, KPI tizimi asosida baholash vositalaridan foydalanish tendensiyasi kuchaymoqda.

Shu bilan birga, mavjud ilmiy ishlarda operatsion faoliyat samaradorligini kompleks baholash, ichki omillar 
ta’sirini chuqur tahlil qilish hamda zamonaviy raqamli boshqaruv vositalari bilan integratsiyalash masalalari 
yetarli darajada yoritilmagan. Mazkur tadqiqot aynan shu jihatlarni chuqurlashtirishga qaratilgan.

T A D Q I Q O T  M E T O D O L O G I YA S I
Mazkur tadqiqotda operatsion faoliyat samaradorligini tahlil qilish uchun umumilmiy va maxsus iqtisodiy 

tadqiqot usullaridan kompleks foydalaniladi. Shuningdek, tadqiqot jarayonida “Cost management”, “Lean 
management” va “Six Sigma” konsepsiyalari yordamida operatsion samaradorlik darajasini oshirish yo‘llari ko‘rib 
chiqiladi. Bundan tashqari, zamonaviy yondashuv sifatida KPI (Key Performance Indicators) tizimi, innovatsion 
texnologiyalar, strategik rejalashtirish va benchmarking usullari asosida operatsion jarayonlar samaradorligini 
oshirish usullari ko‘rib chiqiladi.

Mazkur metodologiya operatsion faoliyat samaradorligini har tomonlama tahlil qilish, mavjud muammolarni 
aniqlash hamda ularni bartaraf etish bo‘yicha ilmiy asoslangan xulosalar va amaliy tavsiyalar ishlab chiqish 
imkonini beradi.

T A H L I L  V A  N A T I J A L A R
Operatsion faoliyat tushunchasi, uning korxona faoliyatidagi o‘rni va  optimallashtish usullari haqida 

to‘xtalishdan avval operatsion faoliyatning mazmun mohiyatini tushunib olish zarur. Operatsion faoliyat – bu 
kompaniyada tovarlar ishlab chiqarish, xizmatlar ko‘rsatish va mijozlarni jalb qilish imkonini beradigan barcha 
jarayonlar majmuasidir. U biznesning asosini shakllantiradi, uning kundalik faoliyatini ta’minlaydi va asosiy 
daromadni keltiradi.1 Jumladan, Xarajatlarni boshqarish tizimlari (cost management), Lean management, Six 
Sigma, avtomatlashtirish va raqamlashtirish kabi zamonaviy boshqaruv usullari operatsion samaradorlikni 
oshirishda keng qo‘llanilmoqda.2 Ushbu usullar yordamida korxonalar operatsion jarayonlardagi ortiqcha 
yo‘qotishlarni kamaytirish, resurslardan samarali foydalanish va ishlab chiqarish samaradorligini oshirish 
imkoniyatiga ega bo‘ladi.

Operatsion faoliyatni optimallashtirishning zamonaviy usullariga quyidagilarni keltirish mumkin (1-rasm):

1-rasm. Operatsion faoliyatni optimallashtirishning zamonaviy usullari3

1	  https://www.bitrix24.ru/journal/operatsionnaya-deyatelnost/
2	  Hammer M., Champy J. Reengineering the Corporation: A Manifesto for Business Revolution. – Harper Business, 2006.
3	  Muallif tomonidan ishlab chiqilgan

Xarajatlarni boshqarish tizimi (Cost management) – bu korxonada ishlab chiqarish va operatsion faoliyat 
bilan bog‘liq xarajatlarni rejalashtirish, hisobga olish, nazorat qilish, tahlil qilish va optimallashtirishga qaratilgan 
boshqaruv usullari va mexanizmlari majmuasidir.4 Ushbu tizim korxona resurslaridan samarali foydalanishni 
ta’minlash va xarajatlarni minimal darajada saqlagan holda maksimal foyda olishga yordam beradi. Xarajatlarni 
boshqarish tizimi (Cost management) o‘zida 4 ta asosiy elementni mujasssam etadi.

Xarajatlarni boshqarish tizimi quyidagi 4 ta asosiy elementlardan tashkil topgan (2-rasm):

2-rasm. Xarajatlarni boshqarish tizimi asosiy elementlari5

1.	 Xarajatlarni rejalashtirish (Cost Planning)
Xarajatlarni rejalashtirish – bu kelajakdagi ishlab chiqarish va operatsion faoliyat uchun zarur bo‘lgan 

xarajatlarni oldindan aniqlash jarayonidir. Bu jarayon korxonaning byudjetini shakllantirishda muhim rol o‘ynaydi.
2. Xarajatlarni hisobga olish (Cost Accounting)
Xarajatlarni hisobga olish – bu korxona faoliyati davomida yuzaga kelgan barcha xarajatlarni hujjatlashtirish 

va hisobga olish jarayonidir. Bu jarayon orqali xarajatlarning haqiqiy miqdori aniqlanadi.
3. Xarajatlarni nazorat qilish (Cost Control)
Xarajatlarni nazorat qilish – bu rejalashtirilgan xarajatlar bilan haqiqiy xarajatlarni solishtirish va farqlarni 

aniqlash jarayonidir. Ushbu jarayon ortiqcha xarajatlarni aniqlash va ularni kamaytirish imkonini beradi.
4. Xarajatlarni tahlil qilish (Cost Analysis)
Xarajatlarni tahlil qilish – bu xarajatlarning tuzilishi, dinamikasi va samaradorligini o‘rganish jarayonidir. Bu 

tahlil orqali korxona xarajatlarining qaysi qismi eng katta ulushni egallashi aniqlanadi.
Lean Management – bu korxona faoliyatida barcha ortiqcha xarajatlar va samarasiz jarayonlarni bartaraf 

etish orqali maksimal qiymat yaratishga qaratilgan boshqaruv konsepsiyasidir.6 Ushbu tizimning asosiy 
maqsadi resurslardan samarali foydalanish, xarajatlarni kamaytirish, ishlab chiqarish samaradorligini oshirish 
va mijozlarga maksimal qiymat yaratishdan iborat. Lean Management tizimi ilk bor Yaponiyaning Toyota 
kompaniyasida ishlab chiqilgan bo‘lib, u “Toyota Production System (TPS)” asosida shakllangan.7

Lean Management tizimining asosiy maqsadlaridan biri bu korxona faoliyatidagi barcha yo‘qotishlarni 
kamaytirish va maksimal samaradorlikka erishishdir.

Asosiy vazifalari:
 ortiqcha xarajatlarni kamaytirish;
 ishlab chiqarish samaradorligini oshirish;
 mahsulot tannarxini kamaytirish;
 ishlab chiqarish vaqtini qisqartirish;
 mahsulot sifatini oshirish;
 mijozlar ehtiyojini maksimal darajada qondirish.
Lean Management korxonaning operatsion samaradorligini oshirishda muhim rol o‘ynaydi. Lean tizimi 

korxonaga kamroq resurs bilan ko‘proq natijaga erishish imkonini beradi. Bugungi kunda Lean Management 
sanoat, xizmat ko‘rsatish, logistika va moliya sohalarida keng qo‘llanilmoqda.

Six Sigma – bu korxona faoliyatida jarayonlarning sifatini oshirish, nuqsonlarni kamaytirish va operatsion 
samaradorlikni maksimal darajada yaxshilashga qaratilgan zamonaviy boshqaruv konsepsiyasidir. Ushbu 
konsepsiya 1980-yillarda AQShning Motorola kompaniyasida ishlab chiqilgan va keyinchalik General Electric, 
Toyota, Ford kabi yirik kompaniyalarda keng qo‘llanila boshlagan.8

Six Sigma atamasi statistik tushunchadan kelib chiqqan bo‘lib, “sigma (σ)” standart og‘ishni bildiradi. Six 
Sigma darajasiga erishgan jarayonda nuqsonlar soni 1 million imkoniyatga nisbatan atigi 3,4 ta nuqsonni tashkil 
etadi. Bu esa jarayonning deyarli mukammal ekanligini anglatadi.

4	  Hansen D., Mowen M. Cost Management: Accounting and Control. – Cengage Learning, 2018.
5	  Muallif tomonidan ishlab chiqilgan
6	  Womack J., Jones D. Lean Thinking. – Simon & Schuster, 2003.
7	  Liker J. The Toyota Way. – McGraw-Hill, 2004.
8	  Harry, M., Schroeder, R. (2000). Six Sigma: The Breakthrough Management Strategy Revolutionizing the World’s Top Corporations. 

New York: Currency Publisher.

Six Sigma konsepsiyasining asosiy maqsadlari quyidagilardan iborat:
• jarayonlardagi nuqsonlarni kamaytirish;
• mahsulot va xizmat sifatini oshirish;
• xarajatlarni kamaytirish;
• mijozlar qoniqishini oshirish;
• operatsion samaradorlikni yaxshilash.9

Shu sababli Six Sigma korxonalarda strategik boshqaruv vositasi sifatida ham qo‘llaniladi. Six Sigma 
konsepsiyasida eng muhim metodologiya bu DMAIC modeli hisoblanadi. 

DMAIC besh bosqichdan iborat (3-rasm):

3-rasm. DMAIC modeli10

1) Define (Aniqlash). Bu bosqichda muammo aniqlanadi, loyiha maqsadi belgilanadi va mijoz talablari 
o‘rganiladi.

2) Measure (O‘lchash). Jarayon ko‘rsatkichlari o‘lchanadi va mavjud holat tahlil qilinadi.
3) Analyze (Tahlil qilish). Muammoning asosiy sabablari aniqlanadi.
4) Improve (Yaxshilash). Muammoni bartaraf etish uchun choralar ishlab chiqiladi va joriy etiladi.
5) Control (Nazorat). Jarayon barqarorligini ta’minlash uchun nazorat mexanizmlari joriy qilinadi.
DMAIC modeli jarayon samaradorligini tizimli ravishda oshirish imkonini beradi.
Six Sigma konsepsiyasi zamonaviy korxonalarda operatsion samaradorlikni oshirishning eng samarali 

usullaridan biridir. Ushbu konsepsiya jarayonlardagi nuqsonlarni kamaytirish, sifatni oshirish va xarajatlarni 
optimallashtirish imkonini beradi. DMAIC metodologiyasi va statistik tahlil vositalari yordamida korxonalar o‘z 
faoliyatini samarali boshqarishi mumkin. 

Hozirgi globallashuv va kuchli raqobat sharoitida korxonalar o‘z operatsion samaradorligini oshirishga 
alohida e’tibor qaratmoqda. Shu sababli operatsion samaradorlikni oshirish bo‘yicha zamonaviy amaliy taklif 
va tavsiyalar ishlab chiqish va ularni amaliyotga joriy etish muhim ilmiy va amaliy ahamiyatga ega hisoblanadi.

Operatsion samaradorlikni oshirish bo‘yicha quyidagi amaliy taklif va tavsiyalar qo’llash mumkin (4-rasm):

4-rasm. Operatsion samaradorlikni oshirish bo‘yicha amaliy taklif va tavsiyalar11

9	  Pande, P. S., Neuman, R. P., Cavanagh, R. R. (2000). The Six Sigma Way. McGraw-Hill.
10	  Muallif tomonidan ishlab chiqilgan
11	  Muallif tomonidan ishlab chiqilgan

KPI (Key Performance Indicators – asosiy samaradorlik ko‘rsatkichlari) – bu korxona faoliyatining strategik 
va operatsion maqsadlariga erishish darajasini baholash imkonini beruvchi miqdoriy va sifat ko‘rsatkichlari 
tizimidir.12 KPI tizimining asosiy maqsadi korxona strategiyasini amaliy faoliyat bilan bog‘lash, xodimlar faoliyatini 
baholash va korxona umumiy samaradorligini oshirishdan iborat. 

KPI tizimi yordamida quyidagi vazifalar amalga oshiriladi:
-	 korxona faoliyati natijalarini baholash;
-	 xodimlar samaradorligini aniqlash;
-	 strategik maqsadlarga erishishni nazorat qilish;
-	 operatsion samaradorlikni oshirish;
-	 boshqaruv samaradorligini yaxshilash.
KPI tizimi korxona boshqaruvining muhim vositasi hisoblanadi, chunki u boshqaruv qarorlarini qabul 

qilishda aniq va obyektiv ma’lumotlarni taqdim etadi.
Innovatsion texnologiyalar – bu korxona faoliyatida yangi yoki takomillashtirilgan texnika, texnologiya, 

dasturiy ta’minot va boshqaruv usullarini joriy etish orqali ishlab chiqarish samaradorligini oshirishga qaratilgan 
yangiliklardir.13 Zamonaviy sharoitda korxonalar avtomatlashtirish, raqamlashtirish, sun’iy intellekt, robototexnika 
va axborot texnologiyalarini joriy etish orqali operatsion samaradorlikni oshirmoqda.

Korxonada innovatsion texnologiyalarni joriy etish quyidagi asosiy yo‘nalishlarda amalga oshiriladi:
1.	 Ishlab chiqarishni avtomatlashtirish. Avtomatlashtirish ishlab chiqarish jarayonlarini avtomatik 

boshqarish orqali inson omilini kamaytiradi va samaradorlikni oshiradi. Masalan: 
•	 avtomatik ishlab chiqarish liniyalari 
•	 robot texnologiyalari 
•	 avtomatik nazorat tizimlari 
2.	 Raqamli texnologiyalarni joriy etish. Raqamli texnologiyalar korxona faoliyatini boshqarishni 

optimallashtiradi. Masalan: 
•	 ERP tizimlari 
•	 CRM tizimlari 
•	 elektron boshqaruv tizimlari 
3.	 Axborot texnologiyalarini joriy etish. Axborot texnologiyalari korxona boshqaruvini tezlashtiradi va 

samaradorligini oshiradi. Masalan: 
•	 bulut texnologiyalari 
•	 sun’iy intellekt 
•	 ma’lumotlar bazasi tizimlari 
Ishlab chiqarishni avtomatlashtirish orqali inson omili ta’siri kamayadi, ishlab chiqarish jarayonlari 

tezlashadi va mahsulot ishlab chiqarish samaradorligi oshadi. Shuningdek, raqamli texnologiyalar, jumladan, 
ERP, CRM va elektron boshqaruv tizimlarini joriy etish korxona faoliyatini samarali rejalashtirish, nazorat qilish 
va boshqarish imkonini yaratadi.

Strategik rejalashtirish – bu korxonaning uzoq muddatli maqsadlarini aniqlash, ularga erishish yo‘llarini 
belgilash va resurslarni samarali taqsimlash jarayonidir.14 

Strategik rejalashtirishning asosiy vazifalari:
-	 korxona maqsadlarini aniqlash;
-	 korxonaning ichki va tashqi muhitini tahlil qilish;
-	 rivojlanish strategiyasini ishlab chiqish;
-	 resurslarni samarali taqsimlash;
-	 korxona samaradorligini oshirish.
Strategik rejalashtirish orqali korxona o‘zining kelajakdagi rivojlanish yo‘nalishini belgilaydi va bozor 

sharoitlariga moslashadi.
Benchmarking – bu korxona faoliyatini yetakchi korxonalar faoliyati bilan taqqoslash orqali samaradorlikni 

oshirish usulidir. Benchmarking orqali korxona o‘z faoliyatidagi kamchiliklarni aniqlaydi va ularni bartaraf etish 
choralarini ishlab chiqadi.15

Benchmarking quyidagi imkoniyatlarni beradi:
-	 samaradorlikni oshirish;
-	 xarajatlarni kamaytirish;
-	 boshqaruvni takomillashtirish;
-	 raqobatbardoshlikni oshirish.

12	  Parmenter D. Key Performance Indicators (KPI): Developing, Implementing, and Using Winning KPIs. – Wiley, 2015. – p. 9–18.
13	  Schumpeter J.A. The Theory of Economic Development. – Harvard University Press, 1934. – p. 66–74.
14	  Ansoff H.I. Strategic Management. – Palgrave Macmillan, 2007. – p. 35–48.
15	  Camp R.C. Benchmarking: The Search for Industry Best Practices. – ASQC Quality Press, 1989. – p. 10–22.

Benchmarking korxona faoliyatini samarali rivojlantirishda muhim strategik vosita hisoblanadi. U orqali 
korxona ilg‘or tajribalarni o‘rganib, o‘z faoliyatini doimiy ravishda takomillashtirib boradi. Natijada korxona 
resurslardan oqilona foydalanish, xarajatlarni optimallashtirish va boshqaruv sifatini oshirishga erishadi. 

X U L O S A  V A  T A K L I F L A R
Yakuniy tahlil shuni ko‘rsatadiki, operatsion faoliyat samaradorligini tahlil qilish korxona faoliyatining muhim 

tarkibiy qismi hisoblanib, u moliyaviy barqarorlik va raqobatbardoshlikni ta’minlashda hal qiluvchi ahamiyatga 
ega. Operatsion samaradorlikni baholashda operatsion foyda, rentabellik, xarajatlar darajasi va resurslardan 
foydalanish ko‘rsatkichlari asosiy mezonlar sifatida xizmat qiladi. Shuningdek, zamonaviy boshqaruv 
yondashuvlari, xususan, Cost management, Lean management, Six Sigma, KPI tizimi hamda innovatsion 
texnologiyalarni joriy etish operatsion jarayonlarni optimallashtirish va samaradorlikni oshirishda muhim vosita 
hisoblanadi. Strategik rejalashtirish va benchmarking usullaridan foydalanish esa korxonaning uzoq muddatli 
rivojlanishini ta’minlashga xizmat qiladi.

Natijada, operatsion faoliyatni kompleks va tizimli tahlil qilish, zamonaviy boshqaruv mexanizmlarini 
amaliyotga joriy etish orqali korxonalarda samaradorlikni oshirish, xarajatlarni kamaytirish va barqaror iqtisodiy 
o‘sishga erishish mumkin.

